Kode B-samling 4: Nådegåver og gudstenesteverkstad
	BIBELTEKSTAR:

1. Kor 12 og tekstar til gudstenesta


	INNHALD: 

Fellesskap og nådegåver


	TID:
	KVA:


	MATERIELL:

	10 min
	VELKOMEN

Dagens kode: ei gåvepakke


	Gåvepakke

	15 min
	TEMALEIK
Grupper:

Lag figurar saman ved å bruke kroppane. For eksempel kjende statuar eller monument, lage det høgaste tårnet osv. Eventuelt plassere seg i rekkjefølgje etter forbokstaven i namnet, etter alder osv.

Poenget med denne leiken er at ein må samarbeide, og alle må medverke for å lykkast.

Eventuelt tillitsfallet – der alle hjelper til med å lyfte ein liggjande opp på sterke armer. Dette kan vere svært utfordrande for somme, og ein må derfor vurdere gruppa godt.
	

	10 min
	SONG

Kode B-songen eller ein annan rørslesong.


	

	10 min
	SAMTALE/INTRO

Vis Kode B-songen på storskjerm.

Samtale rundt songteksten.

· Kven er eg? (Kven er eg i møte med deg?)

· Kven er du? Blir menneska rundt oss meir spennande dersom vi går inn for å bli kjende med dei?

· Korleis kan vi sjå Guds veg?

Kva tankar har du om:

· Når vi jobbar saman, kan mykje skje …

· Gud er med.
· Vi kan misforstå kvarandre, det kan føre til masse bråk.
· Høyr ropet om rettferd, la språket på jorda bli kjærleik.

Ta fram brevet frå Paulus (det vi fekk utdelt under rollespelet i samling 1) og les det.

Forstår vi meir av helsinga no?
	Storskjerm

Brevet frå Paulus frå samling 1

	15 min
	EKSTRAMATERIELL

1. Kor 12 – Nådegåvene

(Ha denne teksten i bakhovudet i den vidare samtalen. Ein treng ikkje lese teksten, men bruk han i samtalen.)

Snakk om at vi har ulike eigenskapar, og det er slik Gud ville det. Slik utfyller vi kvarandre, og alle er like viktige. 


	Lag ein figur i full storleik, bruk eit av barna som modell. Barna tenkjer på kva dei liker best: lage ting med hendene, springe eller sparke ball og bruke føtene, tenkje og fundere, bruke hovudet osv. Dei kan gjerne skrive namnet sitt på delane dei vil.



	10 min
	SAMTALE

Gudstenesta 

Kvifor feirar vi gudsteneste? Kvifor søndag? 

På Jesu tid heldt dei den sjuande dagen heilag. Det var kviledagen. I kyrkja tok ein heilt frå den første tida til å feire søndagen som heilagdag. Det er dagen da Jesus stod opp frå dei døde. Kvar søndag morgon eller formiddag blir det halde gudstenester over heile verda for å feire dette.

Vi gjer mange ting i ei gudsteneste. Vi syng, ber, pyntar kyrkja, tek oss av dei som kjem til kyrkja, ringjer i kyrkjeklokkene, deler ut salmebøker, ordnar kyrkjekaffi, les kunngjeringar, bakar bibelkake osv. Vi skal lage gudsteneste saman. Snakk med barna om kva delar vi kan vere med på.

	Tilleggsmateriell:

Kva skjer under ei gudsteneste? Sjå «10 gode grunnar» under ressursmateriell. Kan vi bruke det?
Lag på førehand ark med grupper dei kan vere med i.

	20 min
	MAT, PRAT OG PAUSE

Brød, druer og bibelkake. 


	

	30–40 min
	AKTIVITET

Gudstenesteverkstad
Naturlege delar der barn medverkar:

Evangelieprosesjon – hallelujavers

Utsmykking 

Tekst – drama/teikning

Kyrie/Gloria – dans

Preikeverkstad

For kvar søn- og heilagdag er det i den nye tekstboka sett opp ein forteljingstekst (F). Denne teksten er først og fremst sett opp med tanke på barn og familiar, og til andre spesielle gudstenester. Da kan forteljingsteksten erstatte dei oppsette tekstane – og heile gudstenesta kan bere preg av forteljinga for dagen.
Kode B – song og dans. Forsongarar/dansarar?

Bønn og forbønn

Kyrkjekaffi

	Gi oppskrift til barna på bibelkake som dei kan lage heime til kyrkjekaffien. Foreldre bør stadfeste.

Oppskrift på bibelkake ligg under ressursmateriell.

	10 min
	LITURGISK AVSLUTNING

· Inngangsord

· Salme – 3–4 forslag

· Tekst/andakt: 1. Kor 12, 27
Vi høyrer til ulike fellesskap: familien vår, fellesskap på skolen, her i kyrkja og sikkert mange andre stader òg. Vi er forskjellige, men somtid har vi mest lyst til å vere heilt lik dei andre. Det kan kjennast skummelt å vere annleis enn dei andre.  Da kan vi tenkje: 
Det er Gud som har skapt oss. Vi har uendeleg stor verdi ved å vere akkurat den vi er. Vi kan vere stolte av å vere oss sjølve. Fellesskapa våre kan bli rikare og meir morosame dersom vi vågar å vere akkurat slik vi er. Tenk så dumt det ville vere om alle ville vere auga på kroppen og ingen ville vere eit øyre?  Eller ein kropp med mange armar, men ingen føter. 

Gud vil hjelpe oss til å vere glade for at vi er akkurat vi, og vi skal tenkje på at saman er vi mykje sterkare enn berre kvar for oss. 

· Lystenning/blomster/stjerne/bønnekuler/bønnelappar m/musikk – stille (fleire ting som er som blomsteren/kodar)

· Fadervår

· Velsigninga

